
Արմավիրի մարզի Վաղարշապատ համայնքի ղեկավար Դիանա Գասպարյանի լիազորությունները իր 2025 թվականի մայիսի 27-ի հրաժարականի դիմումի համաձայն վաղաժամկետ դադարելու հանգամանքից ելնելով՝ համայնքի ավագանին ս․թ․ 9-ի թիվ 75-Ա որոշմամբ սահմանել էր համայնքի ղեկավարի արտահերթ ընտրություն անցկացնելու ժամկետ՝ ս․թ․ հունիսի 12-ին, ժամը 17․00-ին։ Համայնքի ավագանու նիստը սահմանված ժամկետում հրավիրվել է, սակայն իրավազորության բացակայության պատճառով չի կայացել։
Նույն օրակարգով ավագանու ս․թ․ հունիսի 25-ին հրավիրված նիստը  իրավազորության բացակայության պատճառով նույնպես չի կայացել, ինչը առաջացրել է «Տեղական ինքնակառավարման մասին» օրենքի (այսուհետ՝ Օրենք) 69-րդ հոդվածի 2-րդ մասի հիմքով համայնքի ավագանու լիազորությունները դադարեցնելու հիմք։
2025 թվականի հունիսի 27-ին լրացել է համայնքի ղեկավար ընտրելու Օրենքի 69-րդ հոդվածի 2-րդ մասով սահմանված երկշաբաթյա ժամկետը, ինչի վերաբերյալ 2025 թվականի հունիսի 27-ի №2857 գրությամբ Հայաստանի Հանրապետության Վաղարշապատի համայնքապետարանի աշխատակազմի քարտուղարի պարտականությունները կատարողի կողմից համապատասխան տեղեկատվություն է ներկայացվել Հայաստանի Հանրապետության Արմավիրի մարզպետի աշխատակազմ, որն էլ Հայաստանի Հանրապետության Արմավիրի մարզպետի միջոցով ներկայացվել է Հայաստանի Հանրապետության տարածքային կառավարման և ենթակառուցվածքների նախարարություն։

Օրենքի 69-րդ հոդվածի 2-րդ մասի համաձայն՝ Կառավարությունը վաղաժամկետ դադարեցնում է ավագանու լիազորությունները, եթե «Հայաստանի Հանրապետության ընտրական օրենսգիրք» սահմանադրական օրենքի 142.2-րդ կամ 142.3-րդ հոդվածով սահմանված կարգով նիստը գումարելուց հետո` երկշաբաթյա ժամկետում, համայնքի ղեկավար չի ընտրվում:

